
Siaran Akhbar 
11 Oktober 2006 
Pegawai dihubungi:  Edwin Rabong Tawie, Setiausaha Cawangan (019-834 9790 / 411799) 
 
 

Dr. Anthony pengerusi SADIA Kuching Sesi 2006/2007 
 
KUCHING:  Ahli perniagaan Dato’ Dr. Anthony Nait Mani telah dipilih sebagai pengerusi 
Persatuan Dayak Iban Sarawak (SADIA), cawangan Kuching yang baru pada Mesyuarat 
Agung Tahunan (AGM) persatuan itu di sini Sabtu lepas. 
 
Beliau telah dipilih sebulat suara mengetuai persatuan itu bagi sesi 2006/2007, menggantikan 
Sulok Tawie yang tidak berhasrat untuk bertanding. 
 
Jawatan timbalan pengerusi pula disandang oleh Peter John Jaban, mengggantikan Philip 
Kelanang, manakala Edwin Rabong sekali lagi dipilih sebagai setiausaha. 
 
Ahli-ahli jawatankuasa yang turut dipilih ialah Stephen Jenang (bendahari), Johnny Jalin Jarit 
(penolong bendahari) dan Maurice Masam (penolong setiausaha). 
 
Peter Moni, Empawi Jabat, Philip Kelanang, Peter Mahol, Michael Julin, Hilarion Bisi, Eddie 
Banyan, Lawrence Merka dan Edward Ullok telah dipilih sebagai ahli jawatankuasa.  
 
Sementara itu, Dr. Anthony dalam ucapannya, telah menyeru kaum Iban berumur 18 tahun ke 
atas untuk menjadi ahli SADIA Kuching bagi membantu menyumbang idea dan tenaga bagi 
memantapkan program dan aktiviti persatuan itu.  
 
Menurutnya, SADIA telah ditubuhkan pada 1983 sebagai sebuah badan bukan kerajaan 
(NGO) yang tidak berasaskan keuntungan dengan objektif untuk meningkatkan kesedaran 
dan penyertaan aktif masyarakat Iban dalam arus pembangunan semasa. 
 
Tambahnya, SADIA juga berhasrat untuk mengekalkan keharmonian dan hubungan baik 
antara semua kaum di Malaysia di samping membantu kaum Iban untuk berdaya saing dan 
maju dalam bidang pendidikan. 
 
Pada masa ini, SADIA Kuching mempunyai 30 ahli yang aktif meliputi pegawai kerajaan, 
guru, ahli perniagaan, anggota polis, wartawan dan belia.  
 
Mereka yang berminat menjadi ahli boleh menghubungi Edwin di talian 019-834 9790 atau 
e-mel sadiakuchingbranch@hotmail.com 
 
Dalam pada itu, SADIA Kuching akan menghantar tiga orang wakil untuk menghadiri 
Perhimpunan Kebangsaan Tiga Tahun (TNA) yang akan diadakan pada hari Sabtu, 28 
Oktober bertempat di Kawan Hotel, Jalan Lanang, Sibu bermula pukul 11.00 pagi. # 

Ahli-ahli jawatankuasa Persatuan Dayak Iban Sarawak (SADIA) cawangan Kuching 
sesi 2006/2007 bergambar bersama Patrick Embol (duduk tengah) yang 
mempengerusikan Mesyuarat Agung Tahunan (AGM) persatuan itu pada 
pemilihannya 7 Oktober lepas di Penrissen Inn. 


